
ᑐᓴᕐᑕᐅᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᐋᓐᓂᐊᓯᐅᕆᓂᕐᒧᓕᖓᔪᓂᑦ ᐸᕐᓀᕈᑎᒃ: 

ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ ᖃᐅᔨᓴᕐᓂᕕᓂᕐᒥ ᖃᐅᔨᒍᑎᕕᓃᑦ  

 
 
ᑰᑦᔪᐊᖅ, ᔫᓂ 14, 2019 – ᐅᐱᕐᖓᓴᖓᓂ 2018ᒥ, ᓄᓇᕕᒻᒥᐅᑦ ᑭᐅᖁᔭᐅᓐᓂᖁᑦ ᐃᓱᒪᒋᔭᒥᓂᑦ 
ᐊᐱᕐᓲᑎᓂᑦ ᐱᑦᓯᐊᕋᓗᐊᕐᒪᖔᑕ ᐱᒍᑦᔨᒍᑏᑦ ᐱᒍᑦᔨᒍᑎᐅᔪᑦ ᓄᓇᕕᒻᒥ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᕕᖓᓂ ᐊᑑᑎᖃᑦᑕᓯᒪᔭᒥᓂᑦ ᐊᑐᕐᑎᐅᓱᑎᑦ. ᖃᐅᔨᒍᑎᕕᓃᑦ ᐊᑐᐃᓐᓇᐅᓕᕐᖁᑦ. 
 
ᖃᐅᔨᒍᑎᕕᓃᑦ ᓄᐃᑕᐅᓯᒪᓕᕐᖁᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᕓᔅᐳᒃᖓᓂ ᐊᑐᐊᕐᑕᐅᒐᑦᓴᓂ. 
ᐊᑭᓐᓇᒥᐅᑌᑦ ᓄᓇᓕᓐᓄᑦ 14ᓄᑦ ᓂᕕᖕᖓᑕᐅᓯᒪᒋᕗᑦ ᓄᐃᑕᑎᑕᐅᔪᑦ ᕓᔅᐳᒃᒥ ᐊᑦᔨᖏᓐᓂᑦ. ᐃᓗᐃᒃᑲᐅᔪᑦ 
ᑐᓴᕐᑎᓯᒍᑎᖏᑦ, ᐃᓚᐅᑎᓪᓗᒋᑦ ᑭᓯᑕᐅᔪᕕᓂᕐᓂ ᓄᐊᑕᐅᒪᔪᑦ, ᐊᑐᐃᓐᓇᐅᕗᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂ ᖃᐅᔨᒋᐊᕐᕕᐅᒍᓐᓇᑐᑦ. 
 
ᐱᐅᓯᐅᒥᑎᑦᓯᒋᐊᕋᓱᓐᓂᒧᑦ ᐃᓗᓯᖏᓐᓂᑦ ᓄᓇᕕᒻᒥᐅᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ 
ᐱᓇᓱᒋᐊᕐᓯᒪᓕᕐᖁᑦ ᑐᕌᒐᓕᒻᒥᒃ ᓄᓇᓕᓕᒫᓂ ᑐᑭᓕᐅᕆᒋᐊᑦᓯᐊᓂᕐᒥᒃ ᐱᕙᓪᓕᐊᑎᑕᐅᓂᖏᓐᓄᑦ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ ᓄᓇᕕᒻᒥ. ᑖᓐᓇ ᐱᓇᓱᑦᑕᐅᔪᖅ- ᓄᓇᓕᓕᒫᓂ ᐋᓐᓂᐊᓯᐅᕆᓂᕐᒧᓕᖓᔪᓂᑦ 
ᐸᕐᓀᕈᑎᒃ-ᓄᐃᑕᕕᓂᖅ ᐅᓐᓂᑑᑎᓕᐅᕐᑐᓴᐅᓗᑎᑦ ᐋᕐᕿᒋᐊᕐᓯᒪᓂᕐᓴᐅᓗᑎᑦ ᐱᒍᑦᔨᓂᐅᔪᑦ. ᓄᓇᓕᓕᒫᓄᓕᖓᔪᖅ 
ᐸᕐᓇᑕᐅᒪᔪᖅ ᓇᓗᓀᕐᓯᓯᐊᕐᓱᓂᓗ ᐃᑲᔪᕐᓯᒍᓐᓇᑐᓂᑦ ᑭᖕᖑᒪᒋᔭᐅᔪᓂᑦ ᑲᔪᓯᓕᕐᑎᑕᐅᒍᓐᓇᓂᐊᕐᒪᑦ 2040ᒥ.  
 
ᐱᓇᓱᑦᑕᐅᓯᔪᕕᓂᖅ ᑎᓯᒻᐱᕆ 2017ᒥ, ᑐᕌᒐᖃᕐᑐᖅ ᒫᓐᓇᐅᑎᓪᓗᒍ ᕿᒥᕐᕈᓂᕐᒥᒃ ᒫᓐᓇ ᐱᒍᑦᔨᓂᐅᔪᓂᑦ 
ᐊᓪᓚᓯᒪᔪᖕᖑᑎᓗᒋᑦ, ᖃᓄᐃᓕᖓᓂᓪᓗᑐᖏᓐᓂᑦ, ᑭᖕᖑᒪᒋᔭᐅᔪᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᒍᑦᔨᒍᑎᖏᓐᓂᑦ. ᐊᑦᔨᒋᖕᖏᓂᖏᑦ ᕿᒥᕐᕈᓗᒋᑦ ᐱᒍᑦᔨᒍᑎᑦᓴᓕᐊᕆᔭᐅᔪᕕᓃᑦ ᐃᓄᖁᑎᖏᑦᑕ ᑭᖕᖑᒪᒋᔭᖏᓪᓗ 
ᒫᓐᓇᐅᑎᓪᓗᒍ, ᖃᐅᔨᑎᑦᓯᒍᑎᐅᓗᓂ ᐃᓄᕐᓴᕈᑎᖏᓐᓂᑦ ᑲᒪᒋᒋᐊᕈᓐᓇᓯᓗᒋᑦ ᐊᑯᓂᒐᓛᑦᑐᒥᒃ 
ᐊᑯᓂᕐᑐᒧᓕᖓᔪᒥᓗ, ᓇᓗᓀᕐᓯᓗᑎᓗ ᐱᐅᓯᐅᒥᒋᐊᕈᓐᓇᑐᓂᑦ, ᑐᖕᖓᕕᖃᕐᓗᑎᑦ ᐊᑐᕐᑎᐅᑉ ᐃᓱᒪᒋᔭᖏᓐᓂᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᑕᖓᓂ ᐱᒍᑦᔨᓗᑎᑦ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 
 
ᑐᑭᓯᒋᐊᕐᕕᓴᖅ: ᔨᓂ ᓯᒻᐸᕆᓯᐅᔅ 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ  
 ᐅᖄᓚᐅᑎᖓ: 819 964-2222, ᓃᓂᕐᓗᒍ 229 

https://nrbhss.ca/sites/default/files/health_services_clinical_plan_report_in.pdf



